
				இப்பக்கம் மெய்ப்பு பார்க்கப்படவில்லை
” .346 - நினைவு அலைகள்

மும்மொழியாட்சி

சுவிட்சர்லாந்து, உலகின் வங்கியாகச் செயல்படுகிறது. இந்நாடு, உலகப்போர் எதிலும், எச்சார்பிலும் பங்கு கொள்ளாது நடு நிலை வகித்து வருகிறது.

இந்த நாட்டில், ஜெர்மன், பிரெஞ்சு, இத்தாலிய மொழிகள் ஆட்சிமொழிகளாகவும் நிர்வாக மொழிகளாகவும் பயன்படுகின்றன.

வெவ்வேறு மொழிப் பிரிவினரும் ஒன்று பட்டு வாழ முடியும் என்பதை இந்நாடு மெய்ப்பித்து வருகிறது. சுவிட்ஸ் கடிகாரம்

எந்நாளும் பிற நாட்டவர்கள் வந்து மொய்த்துக் கொள்ளும் சுவிட்சர்லாந்து நகரங்களில் பொது மக்கள் அச்சமின்றி உலவி வருகிறார்கள்.

இயற்கை வளம் நிறைந்தது இந்நாடு. தொழில் வளத்திலும் சிறந்தது. s

கடிகாரம் செய்யும் தொழிலுக்கு இந்நாடு பெயர் பெற்றது. கடிகாரத் தின் பல உதிரிப் பாகங்களை, வீடுகளில், சிறு தொழிற்கூடங்களில் உற்பத்தி செய்து பெரிய மையங்களுக்கு அனுப்பி வைப்பார்கள்.

பெரிய தொழிற்சாலைகளில் அவற்றைப் பொருத்தி, கடிகாரங்களைச் செய்து முடிப்பார்கள்.

உதிரிப் பாகங்கள் பல இடங்களில் செய்யப்படுவதால், பொருள் களின் தரத்தில் வேற்றுமை புகுமா? புகாது. எல்லாம் ஒரே தரமாகவே இருக்கும்.

பேரரசுகளை இழந்த பிறகும், மேல் நாடுகளின் வணிகம் சிதையாமல் இருப்பதற்கு ஒரு காரணம், அந் நாடுகளின் உற்பத்திப் பொருள்கள் தரங்குறையாமல், காக்கப்படுவதாகும்.

இதை இந்தியர்கள் கவனிக்கவேண்டும். உற்பத்திப் பொருள்களில் தரக்குறைவு ஏற்படாதபடி காத்துக் கொள்ளவேண்டும். வாய்ச் சொல்லுக்கு மதிப்புண்டு

ஜினிவாவிலிருந்து இலண்டனுக்குத் திரும்பினோம். அங்கே முதல் வேலையாக ஆஸ்டின் கம்பெனிக்குச் சென்றோம். நாங்கள் கேட்ட ‘கார் பற்றி விசாரித்தோம்.

அலுவலர், எவரோடோ தொலைபேசியில் பேசினார். பிறகு, ‘உங்கள் கார் எப்போது வந்து சேருமென்று திட்டவட்டமாகக் கூற இயலாது’ என்று எங்களிடம் கூறினார்.

